
	  

Janari	  –	  muaj	  i	  festave	  nga	  më	  të	  çuditshmet	  

	  

Janari	  është	  muaj	  me	  të	  cilin	  fillon	  çdo	  vit	  i	  ri	  dhe	  dita	  e	  parë	  e	  këtij	  muaji	  festohet	  çdokund,	  
mirëpo,	  janari	  në	  disa	  vende	  të	  botës	  është	  edhe:	  

1. Muaj	  i	  Larjes	  së	  Sigurtë,	  me	  të	  cilën	  njerëzve	  të	  moshuar	  u	  bëhet	  e	  ditur	  se	  si	  të	  kenë	  
kujdes	  gjatë	  larjes,	  sepse	  e	  shumta	  e	  aksidenteve	  tek	  njerëzit	  e	  moshuar	  ndodh	  në	  
banjë	  deri	  sa	  ata	  janë	  duke	  u	  pastruar;	  	  

2. Muaj	  i	  Dhurimit	  të	  Gjakut,	  gjatë	  të	  cilit,	  jepen	  shumë	  të	  dhëna	  lidhur	  me	  tipet	  e	  
gjakut,	  kush	  mund	  të	  dhurojë	  gjak	  dhe	  kush	  jo,	  sa	  jetë	  mund	  të	  shpëtohen	  brenda	  
ditës	  nga	  dhurimi	  i	  gjakut	  dhe	  informacione	  tjera;	  

3. Muaj	  i	  Arsimimit	  në	  Alfabetin	  e	  Brajit.	  Në	  këtë	  muaj	  organizohen	  fushata	  të	  shumta	  
lidhur	  me	  arsimimin	  e	  popullatës	  për	  alfabetin	  e	  Brajit,	  i	  cili	  nuk	  është	  gjuhë	  e	  
caktuar	  e	  shkruar,	  por	  çdo	  lëmi	  e	  ka	  gjuhën	  e	  vet	  të	  Brajit,	  si	  psh,	  matematika,	  
muzika,	  shkencat	  kompjuterike,	  të	  gjitha	  këto	  e	  kanë	  gjuhën	  e	  vet.	  Në	  27	  vende	  të	  
botës	  fëmijët	  që	  janë	  të	  verbër,	  me	  ligj	  kanë	  të	  drejtë	  në	  burime	  që	  përmbajnë	  
alfabetin	  e	  Brajit.	  	  	  

4. Muaj	  i	  Hobit.	  A	  ka	  gjë	  më	  të	  mirë	  se	  ta	  fillosh	  vitin	  e	  ri,	  me	  një	  ide	  të	  mirë	  se	  si	  mund	  
ta	  kalosh	  kohën	  e	  lirë?	  Janari	  e	  jep	  atë	  mundësi	  si	  muaji	  i	  parë	  i	  vitit,	  kur	  hapen	  faqe	  
të	  reja	  të	  dëshirave	  dhe	  ideve	  se	  çfarë	  kërkojmë	  nga	  ky	  vit.	  Njëra	  prej	  tyre	  është	  se	  si	  
do	  ti	  kalojmë	  ditët	  që	  nuk	  janë	  të	  lidhura	  me	  punë,	  ditët	  e	  pushimit.	  Dikush	  e	  bën	  
hobi	  të	  shetisë,	  dikush,	  të	  vozisë	  bicikletë,	  dikush	  të	  mësohet	  të	  qendisë,	  dikush	  të	  
lexojë	  më	  shumë,	  dikush	  të	  mësohet	  të	  bëjë	  zbukurime	  të	  ndryshme.	  Me	  rëndësi	  
është	  të	  kemi	  nga	  një	  hobi	  që	  të	  lirojmë	  stresin,	  ta	  sfidojmë	  trurin	  për	  diçka	  të	  re,	  të	  
lëmë	  diçka	  mbrapa,	  ose	  edhe	  të	  fitojmë	  ca	  para	  extra	  për	  ti	  krijuar	  vetes	  një	  jetë	  më	  
të	  mirë.	  	  	  

5. Muaj	  i	  Çajit	  të	  Ngrohtë.	  E	  kush	  nuk	  do	  ta	  donte	  një	  çaj	  të	  ngrohtë	  në	  ditët	  e	  acarta	  të	  
janarit.	  Është	  muaji	  më	  i	  përshtatshëm	  që	  të	  festohet	  çaji	  i	  ngrohtë.	  Çaji	  i	  ngrohtë	  
kryesisht	  ka	  të	  bëjë	  me	  fillime	  të	  reja	  që	  lidhen	  me	  familjen	  dhe	  njerëzit	  e	  saj.	  Ka	  të	  
bëjë	  me	  një	  qetësi	  shpirtërore	  e	  cila	  kërkohet	  në	  çdo	  familje.	  Kjo	  festë	  i	  ka	  rrënjët	  
nga	  Kina,	  për	  shkak	  se	  çaji	  i	  parë	  mendohet	  të	  është	  bërë	  në	  Kinë,	  por	  tani	  ajo	  
festohet	  në	  mbarë	  botën	  si	  kohë	  e	  dedikuar	  për	  ta	  marrë	  veten	  me	  të	  mirë.	  	  

6. Muaj	  i	  Ushqimit	  me	  Tërshërë.	  Në	  shumë	  vende	  të	  botës	  festohet	  shujta	  me	  tërshërë,	  
praktikisht	  kupa	  e	  mbushur	  me	  qumësht	  të	  ngrohtë	  dhe	  tërshërë,	  sepse	  muaji	  janar	  
kërkon	  gjëra	  të	  ngrohta	  për	  shkak	  të	  temperaturave	  të	  ulëta.	  Në	  këtë	  muaj,	  pos	  
kupës	  me	  tërshërë	  dhe	  qumësht,	  gatuhen	  bukë,	  pogaçe,	  ëmbëlsira	  dhe	  lloje	  të	  
ndryshme	  të	  gjellërave	  të	  cilat	  përmbajnë	  tërshërë	  ose	  janë	  plotësisht	  të	  përgaditura	  
nga	  tërshëra.	  E	  tërë	  kjo	  nuk	  ndodh	  rastësisht.	  Muaji	  janar	  promovon	  përdorimin	  sa	  



më	  të	  madh	  të	  tërshërës,	  e	  cila	  bën	  pjesë	  në	  mesin	  e	  drithërave	  më	  të	  shëndetshme	  
për	  organizmin	  e	  njeriut.	  	  	  	  	  

7. Muaj	  i	  Supës.	  Cila	  është	  mënyra	  më	  e	  mirë	  që	  të	  tejkalohet	  një	  ditë	  e	  ftohtë.	  Nëse	  
nuk	  jemi	  adhurues	  të	  çajit,	  atëherë	  si	  alternativë	  na	  mbetet	  supa	  e	  ngrohtë.	  Ditët	  e	  
supës	  janë	  shënuar	  20,000	  vjet	  para	  epokës	  sonë,	  por	  janë	  francezët	  ata	  që	  e	  kanë	  
bërë	  supën	  të	  njohur	  botërisht.	  Që	  nga	  shekulli	  i	  16-‐të	  me	  hapjen	  e	  restorantit	  të	  
parë	  në	  Francë,	  ku	  ke	  mundur	  të	  bleje	  lëng	  të	  nxehtë,	  i	  cili	  në	  vete	  kishte	  qepë,	  
aromë	  mishi	  dhe	  ndonjë	  perime	  aty	  këtu,	  supa	  bëhet	  pjesë	  përbërëse	  e	  shujtave	  e	  
sidomos	  ditëve	  të	  dimrit.	  	  

Deri	  sa	  dhjetori	  është	  muaj	  i	  mbushur	  me	  festa	  që	  kryesisht	  lidhen	  me	  data	  religjioze,	  janari	  
është	  i	  mbushur	  me	  festa	  ditore	  nga	  më	  të	  çuditshmet.	  Disa	  nga	  këto	  festa	  kanë	  të	  bëjnë	  me	  
ushqimet,	  si	  psh.,	  	  

3	  Janar	  -‐	  Dita	  e	  Ëmbëlsirës	  me	  Fruta	  

4	  Janar	  –	  Dita	  e	  Shpagetave	  

6	  Janar	  –	  Dita	  e	  Fasules	  

10	  Janar	  –	  Dita	  e	  Çokollatës	  së	  Ëmbël	  e	  të	  Tharbët	  

19	  Janar	  –	  Dita	  e	  Kallamoqit	  

20	  Janar	  –	  Dita	  e	  Përtypjes	  së	  Gjalpit	  	  

20	  Janar	  –	  Dita	  e	  Atyre	  që	  e	  Duan	  Djathin	  

23	  Janar	  –	  Dita	  e	  Pites	  	  

27	  Janar	  –	  Dita	  e	  Ëmbëlsirës	  më	  Çokollatë	  

29	  Janar	  –	  Dita	  e	  Çipsave	  nga	  Kollomoqi	  

	  

Janari,	  pos	  ditëve	  që	  u	  dedikohen	  ushqimeve	  të	  caktuara,	  vërtetë	  është	  i	  mbushur	  me	  ditë	  e	  
me	  festa	  nga	  më	  të	  çuditshmet.	  Prijnë,	  dita	  e	  “Vrapo	  me	  flamur	  dhe	  shiko	  se	  mos	  po	  të	  
përshëndet	  kush”,	  dita	  e	  “Larjes	  me	  shkumë”,	  dita	  e	  “Bëhu	  Zot”,	  dita	  e	  “Skeptikëve”,	  dita	  e	  “	  
Bëje	  ëndërrën	  realitet”,	  dita	  e	  “Mate	  shputën	  tënde”,	  dita	  e	  “Kthimit	  mbrapsht”	  dhe	  shumë	  
ditë	  tjera,	  të	  cilat	  festohen	  diku	  në	  botë,	  deri	  sa	  tek	  ne	  gjatë	  muajit	  janar	  ende	  flitet	  se	  si,	  ku	  
dhe	  me	  kë	  kaluam	  natën	  e	  fundit	  të	  dhjetorit	  dhe	  ditët	  e	  para	  të	  janarit.	  	  

	  	  


